



Finken eta/edo ustiategiaren landa errentamenduko kontratua[footnoteRef:1] [1:  Landa Errentamenduei buruzko abenduaren 31ko 83/1980 Legearekin kontrajarrita, non errentariaren eskubideak aginduzko hainbat arauk arautzen zituzten, Landa Errentamenduei buruzko 49/2003 Legearen (azaroaren 30eko 26/2005 Legeak aldatua) arau gehienak xedatzaileak dira.
] 



[bookmark: _Hlk149574938]
[…] (e)n, 202[…]eko […]ren […](e)an.


ELKARTU DIRA:


[…]jauna/andrea, […] NANa duena eta […](a)n bizi dena (aurrerantzean, “errentatzailea”).

Bere izenean/[...] ren izenean jarduten du, [...] (e) tik ondorioztatzen denez.


[[…]jauna/andrea, […] NANa duena eta […](a)n bizi dena (aurrerantzean, “errentaria”)

Bere izenean/[...] ren izenean jarduten du, [...] (e) tik ondorioztatzen denez.


ADIERAZTEN DUTE:


I. Errentatzailea jarraian adierazten diren landa-finka hauen eta/edo ustiategiaren [...][footnoteRef:2] dela, bai eta kontratu honekin batera doan inbentarioan zehazten diren gainerako ondasun eta tresnena ere (I. eranskina).[footnoteRef:3] [2:  Hirugarrenei eskualda dakiekeen beste gozamen-eskubide erreal baten jabea, gozamenduna edo titularra izan daiteke, baldin eta eskubide horrek errentan emateko gaitasun nahikoa ematen badio.
]  [3:  Errentamendua finkarena edo ustiategiarena izan daiteke. Ustiategiaren errentamendua da bere xedea elementu multzoa denean, unitate organikotzat hartuta, eta alderdiek berariaz hala adierazten dutenean, dagokion inbentarioa erantsita. Nolanahi ere, komenigarria da inbentarioa beti eranstea, baldin eta finka bera baino elementuren bat gehiago badago.
] 


· Landa-finka, "[...]" ko "[...]" inguruan kokatuta dagoena, eta [...] ko hedadura duena.


Katastroko erreferentzia: […].


II. Bi alderdiek gaitasun nahikoa aitortzen diotela elkarri, deskribatutako[footnoteRef:4] finken eta/edo ustiategiaren gaineko landa errentamenduko kontratu hau adostasunez emateko, eta egintza honetan ematen dutela, honako klausula hauen arabera: [4:  Hala badagokio, ustiategiarena, lehen adierazitakoaren arabera.
] 



KLAUSULAK:


Lehena.- Xedea.

Errentatzaileak errentamenduan lagatzen dizkio errentariari I. azalpenean deskribatutako landa-finkak eta/edo ustiategia, bai eta kontratu honen I. eranskin gisa doan inbentarioan zerrendatutako gainerako ondasun eta tresna guztiak ere, haien aprobetxamendua egiteko [nekazaritza, abeltzaintza eta/edo basogintza][footnoteRef:5]. [5:  Nekazaritza, abeltzaintza eta/edo basogintza. Finka beste helburu baterako errentan ematen bada, Landa Errentamenduen Legearen aplikazio-eremutik salbuetsitako kontratua izango litzateke.
] 



Bigarrena.- Aprobetxamendua.

Errentariak libreki erabakitzen dituen aprobetxamenduak lortzeko erabiliko du finka eta/edo ustiategia[footnoteRef:6]. [6:  Aginduzko araua. Deusezak dira laboreen inguruan edo produktuen xedearen inguruan errentariari edozein murrizketa ezartzen dioten itunak, salbu eta lurra ez elkortzea helburu dutenak edo Europar Batasuneko araudiaren eta lege- edo erregelamendu-xedapenen ondorio direnak.
Hala ere, laborantza-mota edo -sistema zehazteak xedea eraldatzea badakar edo ezohiko hobekuntzak badakartza, alderdien berariazko akordioaren bidez egin beharko da, eta, hala badagokio, Europar Batasuneko araudia eta dagozkion lege- edo erregelamendu-arauak betez.
Ustiapeneko errentamenduan ere, errentariak erabateko autonomia du, baina bere gain hartzen du ustiategiaren unitate organikoari eusteko eta, errentamendua amaitzean, errentatzaileari itzultzeko betebeharra.
] 



Hirugarrena.- Iraupena eta luzapenak.

Errentamendu kontratu honek [gutxienez 5] urteko iraupena izango du[footnoteRef:7]. [7:  Bost urteko gutxieneko iraupena, aginduzko arau gisa. Epe laburragoa ezarriz gero, indarraldia 5 urtekoa izango da.
] 


Errentatzaileak finken eta/edo ustiategiaren edukitza berreskuratu nahi badu aipatutako epea amaitzean, modu frogagarrian jakinarazi beharko dio errentariari urtebete lehenago. Kasu horretan, errentariak errentan hartutako finken eta/edo ustiategiaren edukitza errentatzailearen esku utziko du kontratuaren epea amaitzean.

Errentatzaileak urtebete lehenago jakinarazpen frogagarri hori egiten ez badu, eta, epea amaitutakoan, errentariak bere borondatez ez badu finken edota ustiategiaren edukitza haren esku jartzen, kontratua 5 urtez luzatu dela ulertuko da. Luzapen horiek mugarik gabe gertatuko dira kontratua salatzen ez den bitartean, lehen aurreikusitako baldintzetan (errentatzaileak jakinarazpen frogagarria egin beharko du luzapena amaitu baino urtebete lehenago, eta errentariak haren esku utzi beharko du luzapena amaitzean).


Laugarrena.- Errenta.

A)
Bi alderdiek adosten dute errenta dirutan[footnoteRef:8] ezartzea, eta urteko [...]  eurokoa izango da. Zenbateko hori mugaeguneratutako urte bakoitzeko[footnoteRef:9] ordainduko da, dagokion urterokoa amaitu eta hurrengo 15 egunen barruan. [8:  Adostu daiteke zati bat gauzatan eta beste zati bat dirutan finkatzea, baina, kasu horretan, diru bihurtu beharko dute. Era berean, adostu daiteke errenta, osorik edo zati batean, izatea errentariak finka hobetzeko edo eraldatzeko lanak egitea.
]  [9:  Xedapen-erregimena. Kontratuaren isiltasunaren kasuan, Landa Errentamenduei buruzko Legea aplikatzearen ondoriozkoa izango da.
] 


Errentariak banku-transferentzia bidez ordaindu beharko du errenta, errentatzailearen titulartasuneko kontu honetan: [...].

Errentaren zenbatekoa kontratuaren indarraldiko urte bakoitza betetzen den egunean eguneratuko du errentatzaileak, Kontsumoko Prezioen Indize Orokor Nazionalak (KPI) jasaten duen aldakuntza -goitik edo behetik- aplikatuz, kontratua egin zen hilabetea erreferentziatzat hartuta[footnoteRef:10]. [10:  Xedapen-erregimena. Baina berariazko adostasunik ezean, ez da aplikatzen errenten berrikuspena. Berrikuspena aurreikusten bada, baina indizea zehazten ez bada, lehiakortasuna bermatzeko indizearen urteko aldakuntza aplikatuko da.
] 


Errentatzaileak errentariari eman beharko dio egindako ordainketaren ordainagiria, urteko errentaren transferentzia bere alde behar bezala egin dela egiaztatu ondoren.


B)
Bi alderdiek adosten dute errenta izango dela errentariak finka eta/edo ustiategia mantentzeko edo hobetzeko lanak egitea.

Mantentze-lan edo hobekuntza hori hasierako baldintzei gutxieneko mailan eustean datza, bai eta finka eta/edo ustiategia garbi mantentzean ere, sasirik gabe eta nekazaritza- eta/edo baso-jarduera ahalbidetzen duten baldintzetan.


Bosgarrena.- Errentarekin parekatutako zenbatekoak.[footnoteRef:11] [11:  Xedapen-erregimena. Kontratuaren isiltasunaren kasuan, Landa Errentamenduei buruzko Legea aplikatzearen ondoriozkoa izango da.
] 


Errentatzaileak errentariari eskatu ahal izango dio, ordaintzen duen unetik aurrera, itzultzeko legez errentariari jasanaraz dakizkiokeen zenbateko guztiak, hala nola finkaren eta/edo ustiategiaren edukitzari eragiten dioten tributu, karga eta gastuetatik eratorritakoak (argia, ura, ureztatzea, etab.).

Zenbateko horiek ez ordaintzea errenta ez ordaintzearen edo errentamenduaren baldintzak ez betetzearen baliokidea izango da; eta errentatzaileak horiek eskatzeko duen eskubidea preskribatuko da zenbateko horiek ordaindu eta urtebetera.


Seigarrena.- Errentatzailearen konturako obrak eta gastuak.

Errentatzailearen kontura izango dira errentan emandako finketan eta/edo ustiategian egin beharreko obra hauek:

1 Errentatzaileak, errenta igotzeko eskubiderik gabe, beharrezkoak diren obra eta konponketa guztiak egingo ditu, finka eta/edo ustiategia kontratua hitzartu zenean adostu zen aprobetxamendurako erabiltzeko moduan mantentzeko. Errentatzaileari eskatu arren, ez baditu obra edo konponketa horiek egiten, errentariak aukera hauek izango ditu: (i) judizialki behartzea horiek egitera; (ii) kontratua suntsiaraztea; (iii) errentaren murrizketa proportzionala lortzea; (iv) edo errentariak berak egitea, eta horietatik eratorritako gastuak itzultzea, mugaeguneratu ahala ordaintzeke dauden errentekin konpentsatuz.[footnoteRef:12] [12:  Xedapen-erregimena. Kontratuaren isiltasunaren kasuan, Landa Errentamenduei buruzko Legea aplikatzearen ondoriozkoa izango da.
] 


Errentatzaileak ez du betebehar hori izango errentan emandako finkek eta/edo ustiategiak, ezinbesteko arrazoiak direla eta, kalteak jasaten badituzte, eta kalte horien konponketaren kostua urteko errenta baino handiagoa bada. Kasu horretan, modu frogagarrian jakinarazi beharko zaio errentariari, eta hark kontratua deuseztatu ahal izango du, errentatzaileari ere jakinarazita, edo errentamenduarekin jarraitu ahal izango du, errenta murrizteko eskubidearekin, finkek eta/edo ustiategiak izandako erabilgarritasun- edo errendimendu-galeraren proportzioan.

2 Errentatzaileak egin beharko ditu errentan emandako finketan eta/edo ustiategian, legezko xedapenez edo ebazpen judizial edo administratibo irmoz, egin beharreko obra, hobekuntza eta inbertsio guztiak.[footnoteRef:13] [13:  Xedapen-erregimena. Kontratuaren isiltasunaren kasuan, Landa Errentamenduei buruzko Legea aplikatzearen ondoriozkoa izango da.
] 


Obra, hobekuntza edo inbertsio horiek, finken eta/edo ustiategiaren kontserbazio naturala gaindituz, ekoizpena gehitzea ekarriko duen eraldaketa bat dakartenean, errentatzaileak eskubidea izango du errenta errebalorizatzeko gehikuntza horren arabera eta, hala badagokio, kontratua hutsaltzeko, errentaria errebalorizazio horrekin ados ez dagoenean.


Zazpigarrena.- Errentariaren konturako obrak eta gastuak.

Errentariaren kontura izango dira errentan hartutako finketan eta/edo ustiategian egin beharreko obra hauek:

1. Nekazaritzako enpresaburuari, bere ohiko jardueran, egitea dagozkion konponketak, hobekuntzak eta inbertsioak, baita legezko xedapen bidez edo ebazpen judizial edo administratibo irmo bidez ezarritakoak ere. Obra horiek egiteak ez dio errentariari errenta murrizteko eskubiderik emango, ez eta kontratua luzatzeko ere, non eta legezko xedapenek edo ebazpen judizial edo administratibo irmoek hala agintzen ez duten.[footnoteRef:14] [14:  Xedapen-erregimena, salbu eta legezko xedapen batek (xedapen horrek zehazten duena bete beharko da) edo ebazpen judizial edo administratibo batek eskatzen badu. Kontratuaren isiltasunaren kasuan, Landa Errentamenduei buruzko Legea aplikatzearen ondoriozkoa izango da.
] 


Errentariak ezin ditu desagerrarazi errentan hartutako onibarraren hormak, hesiak, heskai biziak edo hilak, zangak eta bestelako itxiturak, nahiz eta ustiapen-unitate berean integratutako bi finka edo gehiago bereizi, baldin eta errentatzaileak ez badu aldez aurretik, berariaz eta idatziz horretarako baimenik eman.

Salbuespen gisa, errentatzailearen baimenik gabe egin dezake hori, traktoreak eta nekazaritzako makineria behar bezala igarotzeko beharrezkoa den tarteetan eta laborantza-lanek hala eskatzen dutenean, hargatik eragotzi gabe ingurumena babesteari eta ondare historikoa babesteari buruzko legeriak ezarritakoa eta errentamenduaren amaieran gauzak jaso bezala itzultzeko betebeharra.

2. Errentariak onuragarria eta borondatezkoa den edozein hobekuntza-obra egin ahal izango du errentan hartutako finketan eta/edo ustiategian. Nolanahi ere, errentamendua amaitzean, jaso zituen egoera berean itzuli beharko ditu finka eta/edo ustiategia eta lagatako gainerako ondasunak. 

A)
Errentatzaileak ondasunak hasierako egoerara itzultzeko eskatzen ez badio ere, errentariak ez du horregatik inolako kalte-ordainik edo amortizaziorik jasotzeko eskubiderik izango obra horiek egiteagatik.[footnoteRef:15] [15:  Xedapen-erregimena. Kontratuaren isiltasunaren kasuan, Landa Errentamenduei buruzko Legea aplikatzearen ondoriozkoa izango da.
] 


B)
Errentamenduko kontratua amaitutakoan, errentariak eskubidea izango du errentatzaileari kalte-ordaina eskatzeko, errentan hartutako finkan eta/edo ustiategian egindako hobekuntzen ondorioz haren balioa handitzeagatik, betiere hobekuntza horiek errentatzailearen baimenarekin egin badira.


Zortzigarrena.- Hobekuntzak etxebizitza-eraikinetan.(Hala badagokio, etxea-gela dagoelako)

Errentatzaileari aldez aurretik jakinarazita, errentariak irisgarritasun-obrak egin ahal izango ditu etxebizitza gisa erabiltzen dituen finkako eta/edo ustiategiko eraikinen barruan, baldin eta obra horiek ez badute eraikinaren egonkortasuna edo segurtasuna murrizten, eta beharrezkoak badira eraikin horiek modu egokian erabili ahal izateko bertan bizi edo egongo direnen desgaitasun egoera edo 70 urtetik gorako adina kontuan hartuta. Horien artean daude errentaria nahiz haren ezkontidea, errentariarekin modu iraunkorrean eta antzeko afektibitate-harreman batean bizi den pertsona (haren sexu-orientazioa edozein dela ere), horietako batekin modu iraunkorrean bizi diren laugarren mailarainoko odol-ahaideak eta landa-finkan eta/edo ustiategian kokatutako etxebizitzan aurrekoetako edozeinentzat lan egiten duten edo zerbitzu altruistak edo boluntarioak ematen dituzten pertsonak. Kontratua amaitzean, errentariak etxebizitza lehengo egoerara itzuli beharko du, errentatzaileak hala eskatuz gero.[footnoteRef:16] [16:  Xedapen-erregimena. Kontratuaren isiltasunaren kasuan, Landa Errentamenduei buruzko Legea aplikatzearen ondoriozkoa izango da.
] 



Bederatzigarrena. Lagapena eta azpierrentamendua.[footnoteRef:17] [17:  Xedapen-erregimena. Kontratuaren isiltasunaren kasuan, Landa Errentamenduei buruzko Legea aplikatzearen ondoriozkoa izango da. Hala ere, kontratuan esanbidez onartzen bada edo errentatzailearen adostasuna badago, aginduzko araua da lagapenak edo azpierrentamenduak finka edo ustiategi osoari buruzkoa izan behar duela; errentamendu-epea amaitzeko geratzen den denbora osorako eman behar dela, eta errentak ez duela izan behar errentatzailearen eta errentariaren artean itundutakoa baino handiagoa.
] 


Errentariak ezin izango ditu finkak eta/edo ustiategia osorik edo partzialki laga edo azpierrentan eman, ez eta kontratu honen ondorioz lagatzen diren ondasun eta eskubideak ere, errentatzaileak ez badu aldez aurretik, berariaz eta idatziz horretarako baimenik ematen.

Baimen hori ez da beharrezkoa izango lagapena edo azpierrentamendua errentariaren ezkontidearen edo ondorengo baten alde egiten denean, baina, ondorio horietarako, subrogatzaileak eta subrogatuak modu frogagarrian jakinarazi beharko diote errentatzaileari lagapena edo azpierrentamendua, egiten denetik 60 egun balioduneko epean.

Lagapena edo azpierrentamendua aurreikusitako epean jakinarazteko betebehar hori betetzen ez bada, kontratua automatikoki suntsiaraziko da.

Lagapena eta azpierrentamendua, lehen xedatutakoaren arabera bidezkoa denean, errentan hartutako finka guztiei edo ustiategi osoari buruzkoak izango dira, eta errentamendu epea amaitzeko geratzen den denbora osorako emango dira, errentatzaileak eta errentariak itundutako errenta gainditu gabe.


Hamargarrena.- Lehentasunez eskuratzeko eskubideak.[footnoteRef:18] [18:  Xedapen-erregimena. Kontratuaren isiltasunaren kasuan, Landa Errentamenduei buruzko Legea aplikatzearen ondoriozkoa izango da. Jurisprudentzia txikiak adierazi duenez, lehentasunez erosteko eta atzera eskuratzeko eskubideak ez dira aginduzkoak, eta, beraz, baliozkoa da kontratuan horiei uko egitea, baldin eta argia eta erabatekoa bada.
] 


Errentatzaileak eskubidea du errentamenduaren xede diren finkak eta/edo ustiategia saltzeko eskubidea baliatzeko, baina, kasu horretan, finkaren eta/edo ustiategiaren eskuratzailea subrogatuta geratuko da errentatzailearen eskubide eta betebehar guztietan, eta, beraz, kontratu honen ondoriozkoetan, eta hitzartutako iraupen osoa errespetatu beharko du. Eskuratzailea hirugarren hipotekarioa bada, indarrean dagoen kontratuaren edo isilbidezko luzapenaren gutxieneko bost urteko iraupenari geratzen zaion epea errespetatu beharko du.

Hala eta guztiz ere, errentariak[footnoteRef:19] lehentasunez erosteko eta atzera eskuratzeko eskubidea izango du errentan hartutako finken eta/edo ustiategiaren inter vivos eskualdatze orotan, barne hartuta haien jabetza soilaren, zati jakin baten edo partaidetza indibisoaren dohaintza, sozietateari ekarpena egitea, trukea, ordainean adjudikatzea edo beste edozein, salerosketa izan ezik. Horretarako, eskualdatzaileak modu frogagarrian jakinaraziko dio errentariari besterentzeko asmoa duela, eta kontratuaren funtsezko elementuak adieraziko dizkio, eta, preziorik ezean, bidezkotzat jotzen denaren zenbatespen bat, 11. artikuluaren 1. paragrafoaren arabera (hau da, eremu edo eskualde horretako merkatukoen baliokidea), eta Landa Errentamenduei buruzko Legearen bigarren xedapen gehigarrian ezarritako irizpideak kontuan hartuta.[footnoteRef:20] [19:  Baldin eta nekazari profesionala, nekazaritza-kooperatiba, lurraren ustiapen komunitarioko kooperatiba, eraldaketako nekazaritza-sozietatea edo ondasun-erkidegoa bada.]  [20:  Lehentasunez erosteko eta atzera eskuratzeko eskubideei uko egin ezean, honako arau hauek aplikatuko dira:

Eskubide horiek lehentasunezkoak izango dira beste edozein eskuratze eskubideren aldean, Kode Zibilaren 1523. artikuluak mugakideentzat ezartzen duen atzera eskuratzea izan ezik. Atzera-eskuratze hori lehenetsiko da, atzera-eskuratzearen xede den finkak nahiz horren oinarri den finka mugakideak hektarea bat gainditzen ez dutenean. Aginduzkoa.

Finka osoaren gainean errentari desberdinei emandako aprobetxamendu desberdineko finkak direnean, aprobetxamendu nagusikoak bakarrik egikaritu ahal izango du lehentasunez erosteko eskubidea eta atzera eskuratzeko eskubidea; bat baino gehiago egonez gero, nekazari gaztea denak baliatu ahal izango du, eta, baldintza hori duen bat baino gehiago egonez gero, errentamenduan antzinatasun handiena duenak. Xedapenezkoa, isiltasunaren kasuan aplikatzekoa, Landa Errentamenduei buruzko Legea aplikatuz.

Finka edo ustiategi beraren zati desberdinen errentariak bat baino gehiago direnean, horietako bakoitzarekin bete beharko ditu jakinarazpen-betebeharrak; eta erosteko eta atzera eskuratzeko eskubidea bakoitzak baliatu ahal izango du errentan duen zatiaren gainean. Horietakoren batek eskubide horiek baliatu nahi ez baditu, gainerakoetatik edozeinek egin ahal izango du, eta lehentasuna izango du nekazari gaztea denak eta, halakorik ezean, edo, bat baino gehiago badira, antzinatasun handiena duenak. Xedapenezkoa, isiltasunaren kasuan aplikatzekoa, Landa Errentamenduei buruzko Legea aplikatuz.

Finken zati bat bakarrik laga bada errentan, eskubide horiek errentan emandako azalerara mugatuta daudela ulertuko da.  Horretarako, finkaren eskualdaketa formalizatzeko agiriak zehaztu beharko du, hala badagokio, prezioaren zenbateko osotik zenbat dagokion errentan emandako zatiari. Xedapenezkoa, isiltasunaren kasuan aplikatzekoa, Landa Errentamenduei buruzko Legea aplikatuz.

] 


Errentariak 60 egun balioduneko epea izango du, jakinarazpena jasotzen duenetik, finka eta/edo ustiategia prezio eta baldintza beretan eskuratzeko eskubidea egikaritzeko, eta modu frogagarrian jakinaraziko dio besterentzaileari. Errentatzaileak jakinarazpenik egiten ez badu, errentariak atzera eskuratzeko eskubidea izango du 60 egun balioduneko epean, edozein bitartekoren bidez eskualdaketaren berri izaten duen egunetik aurrera.

Kontratuak preziorik ez badu eta errentaria ez badago ados errentatzaileak egindako zenbatespenarekin, alderdiek adostasunez izendatutako peritu independente batek zehaztuko du prezioa, eta, alderdien arteko akordiorik ezean, jurisdikzio zibilak, nahitaezko desjabetzeari buruzko legeriak ezartzen dituen balorazio-arauen arabera.

Nolanahi ere, besterentze-eskritura modu frogagarrian jakinaraziko zaio errentariari, atzera eskuratzeko eskubidea edo, hala badagokio, eskuratze-eskubidea egikaritu ahal izan dezan, baldin eta besterentzearen baldintzak, prezioa edo eskuratzailea ez badatoz guztiz bat aldez aurreko jakinarazpenean jasotakoekin. Eskubide bera izango du aldez aurreko jakinarazpenaren betekizuna behar bezala bete ez bada. Kasu horretan, atzera-eskuratzea edo lehentasunez eskuratzeko eskubidea jakinarazpena jaso eta 60 egun balioduneko epean baliatu ahal izango dira. 

Errentan hartutako landa-finken eta/edo ustiategiaren inter vivos eskuratze-tituluak Jabetza Erregistroan inskribatzeko, aurreko paragrafoan ezarritako jakinarazpena egin izana justifikatu beharko da.

Lehentasunez erosteko, atzera eskuratzeko eta lehentasunez eskuratzeko eskubideak ez dira bidezkoak honako kasu hauetan:

a) Doako eskualdaketetan, eskuratzailea eskualdatzailearen ondorengoa edo aurrekoa denean, edota odolkidetasuneko edo ezkontza-ahaidetasuneko bigarren mailarainoko ahaidea edo ezkontidea.

b) Landa-finken trukaketan, trukatutako finketako bat gehitzeko egiten denean eta, betiere, trukatzen diren lurrak  lehorreko 10 hektareatik edo ureztatutako hektarea batetik beherakoak badira.


Hamaikagarrena.- Errentamenduaren amaiera.[footnoteRef:21] [21:  Xedapen-erregimena, printzipioz. Hala ere, arrazoi batzuek, beren izaeragatik, kontratua azkentzea dakarte beti, eta ez dute kontrako itunik onartzen: hala, finka erabat galtzea edo osorik desjabetzea; epea betetzea, nahiz eta beste kontratu bat egin daitekeen; alderdien arteko adostasuna; eta errentatzailearen eskubidea suntsiaraztea.] 


Errentamendu hau honako arrazoi hauengatik amaituko da:

a) Errentan emandako finka eta/edo ustiategia erabat galtzea eta/edo nahitaez desjabetzea, hori ere erabatekoa denean. Galera partziala baino ez bada, errentariak errentamenduan jarraitzeko aukera du, eta gauza bera nahitaezko desjabetzearen kasuan, errenta proportzionalki murriztuz. Azken kasu horretan, gainera, errentariak eskubidea du Administrazioak ezarritako kalte-ordaina jasotzeko.

b) Hirugarren klausulan edo legezko klausulan aurreikusitako epea eta, hala badagokio, luzapena amaitzea.

c) Bi alderdiek hala adostea.

d) Errentariak aldebakarrez atzera egitea, errentatzaileari urtebete lehenago jakinarazita.

e) (Errentaria pertsona fisikoa bada) Errentariaren heriotza, haren oinordeko legitimoen eskubidea salbu geratuz. Kasu horretan, testamentugileak esanbidezko izendapenik egin ezean, lehentasuna izango du nekazari gazte izaera duenak, eta, bat baino gehiago izanez gero, antzinatasun handiena duenak izango du lehentasuna. Inork ez badu halako izaerarik, oinordekoek beren artean aukeratu beharko dute, gehiengoz, hildako errentariaren baldintzetan eta eskubideetan subrogatuko dena. Azken egoera hori gertatzen bada, errentatzaileari idatziz jakinarazi beharko zaio, heriotza gertatu eta urtebeteko epean.

f) (Errentaria pertsona juridikoa edo ondasun-erkidegoa bada) Pertsona juridikoa edo erkidegoa azkentzea.

g) Errentatzailearen eskubidea suntsiaraztea.

h) Kontratua suntsiarazi edo hutsaltzea, legez aurreikusitako kasuetan.


Hamabigarrena.- Errentamendua suntsiaraztea, errentatzaileak eskatuta.[footnoteRef:22] [22:  Zalantzak sortzen dira manu honen agindu- edo xedapen-izaerari dagokionez. Printzipioz, ez da zehatz-mehatz adierazten agindu-izaera hori, eta ez da berariaz aipatzen kontrako itunen deuseztasuna. Hala ere, «kontratua, nolanahi ere, errentatzaileak eskatuta suntsiarazi ahal izango da, honako arrazoi hauetakoren batengatik» aipamenak aginduzko izaera horri eustera garamatza.
Horrez gain, badirudi artikulu horretan aurreikusitako arrazoietako batzuek babesten dutela interpretazio hori: adibidez, e) apartatuan aurreikusitakoa, «7.1 artikuluan jasotako inguruabarren bat gerora agertzea»; izan ere, artikulu horrek aurreikusten du zein kasutan ez den aplikagarri Landa Errentamenduei buruzko Legea (adibidez, hiri-lurzoru edo lurzoru urbanizagarri izaera).] 


Kontratua errentatzaileak eskatuta suntsiarazi ahal izango da, honako arrazoi hauetakoren batengatik:

a) Errentak eta errentarekin parekatutako zenbatekoak ez ordaintzea, hargatik eragotzi gabe utzarazpen-akzioa ezerezean uzteko eskubidea, prozesu-legeetan hiri-finken utzarazpenetarako aurreikusitako baldintza berberetan.

b) Finka eta/edo ustiategia hobetzeko edo eraldatzeko betebeharra larriki ez betetzea, errentariak kontratuan hitzemandako betebeharrak ez betetzea eta legezko arauaren edo ebazpen judizial edo administratiboaren bidez ezarritakoak ez betetzea. 

c) Finka eta/edo ustiategia, zati batean bada ere, ez ustiatzea, edo, osorik nahiz zati batean, kontratuan aurreikusitakoez bestelako helburu edo aprobetxamenduetara bideratzea, programek eta planek ezarritako kasuetan izan ezik, baldin eta horiek betetzea beharrezkoa bada estatuko, autonomia-erkidegoko edo Europar Batasuneko araudi aplikagarria aplikatuz laguntzak edo konpentsazioak jasotzeko.

d) Errentamendua azpierrentan ematea edo lagatzea, bederatzigarren klausulako baldintzaren bat bete gabe.

e) Landa Errentamenduari buruzko Legearen 7.1 artikuluan jasotako inguruabarren bat gerora agertzea.

f) Finkan eta/edo ustiategian kalte larriak eragitea, dolo edo zabarkeria nabarmenarekin.


Hamahirugarrena.- Kontratua hutsaltzea.[footnoteRef:23] [23: Aurreko klausularen inguruan azaldutako arrazoi berberengatik, zalantzak sor daitezke manu honen xedapen- edo agindu-izaerari dagokionez. Hala ere, "nolanahi ere" esamoldea ez aipatzeak eta kontserbazio- eta hobekuntza-betebeharren araubidea xedatzailea izateak berak, suntsiarazteko arrazoi hori xedatzailea dela interpretatzera garamatza, kontratuan kontrako ituna onartuz.
] 


Bai errentatzaileak bai errentariak kontratua hutsaldu ahal izango dute, beste alderdiak ez badu betetzen kontratu honetan aurreikusitako kontserbazio- eta hobekuntza-gastuak ordaintzeko betebeharra.


Hamalaugarrena.- Fidantza.

A)
Kontratu hau sinatzen den unean, errentariak [...] euro entregatzen ditu, fidantza gisa, errentariaren legezko eta kontratuko betebeharrak bermatzeko.
[footnoteRef:24] [24:  Landa Errentamenduari buruzko Legeak ez du fidantzarik eskatzen, baina libreki itun daiteke kontratuan.
] 


B)
Ez da fidantzarik ezartzen.


Hamabosgarrena.- Asegurua.[footnoteRef:25] [25:  Xedapen-erregimena. Kontratuaren isiltasunaren kasuan, errentariak finkaren edo ustiategiaren ekoizpen arrunta aseguratu ahal izango du normalean aseguratu daitezkeen arriskuen aurka, eta primaren zati bat jasanarazi ahal izango dio errentatzaileari, itundutako asegurua jakinarazten dion unetik aurrera. Primaren zati horrek errentaren eta aseguratutako zenbateko osoaren artean dagoen proportzio bera izango du, zenbateko osoari dagokionez.
] 


Errentariak erantzukizun zibileko aseguru bat kontratatu beharko du, bai eta finkaren edo ustiategiaren ekoizpen normala aseguratu ere, normalean aseguratu daitezkeen arriskuen aurka, lehen mailako eta kaudimen aitortuko aseguru-etxe batekin. Primak ordaintzetik eratorritako gastu guztiak bere gain hartuko ditu, eta ezin izango dizkio inola ere errentatzaileari jasanarazi.

Errentariak aseguru hori indarrean eduki beharko du kontratu hau indarrean dagoen bitartean, eta primak erregulartasunez ordainduko ditu.

Aseguru kontratu hori ez izenpetzea edo prima bakar bat ez ordaintzea kontratua suntsiarazteko arrazoi izango da. Horretarako, errentatzaileak, kontratua indarrean dagoen bitartean, edozein unetan eskatu ahal izango dio errentariari egiaztatzeko betetzen duela betebehar hori.


Hamaseigarrena.- Eskritura publikoan formalizatzea.

Kontratu hau egin duen edozein alderdik behartu dezake beste alderdia kontratua agiri publikoan formalizatzera eta Jabetza Erregistroan inskribatzera, eta horren gastuak eskatzailearen kontura izango dira. Errentan hartutako ondasunen inbentarioa eratzera ere behartu diezaiokete elkarri.

Errentatzaileak kontratuaren berri eman behar dio Eusko Jaurlaritzako Landa Errentamenduen Erregistro Bereziari, eta horrek kopia bat bidaliko dio Landa Errentamenduen Erregistro Orokorrari.


Hamazazpigarrena.- Araubide juridikoa.

Kontratu honetan berariaz aurreikusi ez den guztian, Landa Errentamenduei buruzko 49/2003 Legean xedatutakoa beteko da, 26/2005 Legeak egindako aldaketekin, baita Kode Zibilak, ordezko gisa, xedatutakoa ere, eta, halakorik ezean, aplikatu beharreko tokiko usadio eta ohiturek agintzen dutena.


Hemezortzigarrena.- Nekazaritza Politika Erkidearen (NPE) laguntzen eskubideak lagatzea.

A)
Kontratu honen bidez, errentatzaileak errentariari lagatzen dizkio NPEtik eratorritako laguntza-eskubideak, errentamenduaren xede den azalerari esleitzen zaizkionak. Ondorio horietarako, kontratu honi erantsi zaio, II. eranskin gisa, errentatzaileak errentariari emandako baimena, esleipen-eskaera hori aurkeztu ahal izateko.[footnoteRef:26] [26:  Hasiera batean, azaroaren 30eko 26/2005 Legearen erreformaren ondoren, ezabatu egin zenez (3. artikuluan) ondorengoari buruz berariaz aipatzen zena, hau da, alderdien berariazko itun bidez kontratuaren edukitik kanpo utz daitezkeela laguntza-eskubideak (alegia, errentariari lagatzea), bazirudien lagapen horri aginduzko izaera ematen zitzaiola. Hala ere, azken batean, lege beraren 4. xedapen gehigarria ikusita, badirudi autonomia pribatuari aitortutako marjinak, landa errentamenduko kontratuen eremuan NPEtik eratorritako laguntza-eskubideen xedea zehazterakoan (baita eskubide horiek errentamenduaren amaieran itzultzeari dagokionez ere), funtsean Europar Batasuneko arauek horri buruz aurreikusitako irizpideen mende daudela, eta ez hainbeste Landa Errentamenduei buruzko Legearen mugen mende.
] 

Horregatik, errentatzaileari esleitutako oinarrizko ordainketarako eskubideak automatikoki lagatzen zaizkio errentariari, errentamendu-erregimenean, eta errentariak eskubide horien ordainketa jasoko du errentamendu kontratu honek eta haren luzapenek irauten duten bitartean, indarrean dagoen araudiak une bakoitzean ezartzen dituen baldintzetan.
Era berean, alderdiek adosten dute errentamendu kontratu hau edozein arrazoirengatik azkendutakoan errentariak alderdi errentatzaileari itzuli beharko dizkiola sortutako oinarrizko ordainketarako eskubideak, eta errentatzaileak lurrekin batera berreskuratuko dituela sortutako eskubideak, bai eskubide horiek aktibatzeko, bai une horretan eska daitezkeen legezko baldintzak betetzen dituen hirugarren bati berriro lagatzeko.

B)
Kontratu honen bidez ez da lagatzen errentamenduaren xede den azalerari esleitzen zaizkion NPEtik eratorritako laguntza-eskubideen balioa.


Hemeretzigarrena.- Jakinarazpenetarako helbidea.

Egiaztatu beharreko errekerimendu eta jakinarazpen guztiak egiteko, bi alderdiek kontratu honen goiburuan agertzen diren helbideak izendatzen dituzte. Horietan aldaketarik egonez gero, beste alderdiari jakinarazi beharko zaio, modu frogagarrian, aldaketa horrek ondorioak izan behar dituen eguna baino 15 egun lehenago gutxienez.


Hogeigarrena.- Jurisdikzioa eta eskumena.

Jurisdikzio ordena zibileko epaitegi eta auzitegiei dagokie kontratu honen inguruan sor daitezkeen auziak ebaztea.[footnoteRef:27] [27:  Jurisdikzio zibila aginduzkoa da. Hala ere, alderdiak arbitrajearen mende jar daitezke askatasunez.] 





















ERANSKINAK






I. ERANSKINA. ERRENTAMENDU KONTRATUAREKIN BATERA DOAN INBENTARIOA


[...] jaunak/andreak, errentatzaile gisa, eta [...] jaunak/andreak, errentari gisa, [...] (e) ko [...] ren [...] (e) (a) n sinatutako kontratuan zehaztutako finken eta/edo ustiategiaren inbentarioa.


Finketan honako hauek daude:
· […]












Ustiategian honako hauek daude:
· […]









Eta ados daudela adierazteko, agiri hau sinatzen dute ondorio bakarrerako, erantsitako kontratuan zehaztutako lekuan eta egunean.



Errentatzailearen sinadura					Errentariaren sinadura





II. ERANSKINA

NPB-TIK ERATORRITAKO LAGUNTZA-ESKUBIDEAK ESKATZEKO BAIMENA


BILDU DIRA:

Alde batetik, [Errentatzailearen izena], [NAN] NAN/IFZ zenbakiduna, [helbidea] helbidean bizi dena, errentatzaile gisa.

Eta, bestetik, [Errentatzailearen izena], [NAN] NAN/IFZ zenbakiduna, [helbidea] helbidean bizi dena, errentari gisa.

ADIERAZTEN DUTE:

Alderdiek [adierazi data]n sinatutako nekazaritza-errentamenduko kontratuaren arabera, non errentatzaileak [lursailen  deskribapena eta kokapena] lursailaren azalera lagatzen duen errentan, eta errentatzaileari azalera horrengatik dagozkion Nekazaritza Politika Bateratutik (NPB) eratorritako oinarrizko ordainketarako eskubideei dagokienez, bi alderdiek honako hau adostu dute:

1. BAIMENA

Errentatzaileak berariazko baimena ematen dio errentariari, errentamendu-kontratuaren eta haren luzapenen indarraldian, errentatutako azalerari dagokionez NPBtik eratorritako oinarrizko ordainketarako eskubideak esleitzeko agintari eskudunen aurrean beharrezkoak diren eskaerak aurkezteko.

2. IRAUPENA

Baimen honek errentamendu-kontratuaren indarraldi osoan izango du balioa, luzapenak barne, eta NPBren laguntzei buruz indarrean dagoen araudiaren xedapenak bete beharko ditu.

3. BETEBEHARRAK

Errentariak konpromisoa hartzen du oinarrizko ordainketarako eskubideen kudeaketari buruz indarrean dagoen araudia betetzeko eta eskubide horiek ez lagatzeko edo transferitzeko errentatzailearen aldez aurreko eta idatzizko baimenik gabe.

4. JAKINARAZPENAK

NPBren eskubideen kudeaketaren ondorioz egin daitezkeen jakinarazpenak errentatzaileari bidali beharko zaizkio, dokumentu honetan adierazitako helbidean.
SINADURAK

Eta ados daudela adierazteko, agiri hau sinatzen dute ondorio bakarrerako, erantsitako kontratuan zehaztutako lekuan eta egunean.

Errentatzailearen sinadura				Errentariaren sinadura

